
	1.
	ՀՀ արդարադատության նախարարություն 19.05.2015թ. 

N 01/14-5/5908-15 գրություն
	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության ընդերքի մասին օրենսգրքում լրացումներ կատարելու մասին» Հայաստանի Հանրապետության օրենքի լրամշակված նախագծի վերաբերյալ
          1. Նախագիծը համապատասխանում է Հայաստանի Հանրապետության  Սահմանադրությանը: 

          2. Նախագիծը  համապատասխանում է հավասար իրավաբանական ուժ ունեցող իրավական այլ ակտերի դրույթներին:  

         3.   Նախագծում անհրաժեշտ բոլոր հարցերը կարգավորված են:

         4.  Նախագծում իրավական այլ ակտերի նորմերի անհարկի կրկնություններ առկա չեն:
         5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում: 
          6. Օրենսդրական տեխնիկայի կանոնները պահպանված են: 

        Միաժամանակ հայտնում ենք, որ հիշյալ նախագծի առնչությամբ ՀՀ արդարադատության նախարարությունը հակակոռուպցիոն բնագավառում կարգավորման ազդեցության գնահատման վերաբերյալ եզրակացությունը ՀՀ բնապահպանության  նախարարություն է ներկայացրել իր 2015 թվականի ապրիլի 7-ի 01/14/4007-15 գրությամբ:
	
	

	2.
	ՀՀ ֆինանսների նախարարություն 14.04.2015թ. 

N 02/83-5/9130-15 գրություն
	1. Նախագծի 1-ին հոդվածով առաջարկվում է «Հայաստանի Հանրապետության ընդերքի մասին օրենսգրքի (այսուհետ՝ Օրենսգիրք) 3-րդ  հոդվածի 1-ին մասում սահմանել հետևյալ նոր հասկացությունները.


Լքված հանքավայր, որը շահագործված հանքա​վայրն է, որն օգտագործվել է համաձայն Օրենսգրքի սահմանված կարգով տրամադրված ընդերքօգտագործման իրավունքի, բայց շահագործումը դադարեցվել է առանց Oրենսգրքով սահ​մանված կարգով ընդերք​օգտա​գործ​ման իրավունքի դադարեցման գործընթացի և ընդերք​օգտագործման իրավունքը կրո​ղից օրենքով սահմանված կարգով հնարավոր չէ պահան​ջել ընդերքօգտագործման պայ​մա​նագրով նախատեսված պարտա​վորու​թյունների իրականացումը (լուծարվել է, անվճա​րունակ է և այլն): Անհրաժեշտ ենք համա​րում Նախագծով սպառիչ սահմանել լքված հանքա​վայրի որակման հիմքերն ու դեպքերը:

Ապօրինի շահագործված հանքավայր, որը շահագործվել է առանց օրենքով սահմանված կարգով տրամադրված ընդերքօգտագործման իրավունքի և շահագործած իրավաբանական անձին օրենքով սահմանված կարգով հնարավոր չէ հայտնաբերել: Այդ կապակցությամբ, հայտնում ենք, որ անհասկանալի է, թե ինչպես է եզրակացվում, որ շահագործողն իրավաբանական անձ է, եթե հանքավայրը շահագործվել է առանց ընդերքօգտագործման իրավունքի և հնարա​վոր չէ հայտնաբերել շահագործողին: 


Բացի այդ, անհրաժեշտ է նշյալ հասկացության սահմանման մեջ «շահագործվել է առանց օրենքով» բառերը փոխարինել «շահագործվել է առանց Օրենսգրքով» բառերով: 

Միաժամանակ առաջարկում ենք վերը նշված հասկացությունների սահմանումից հանել համապատասխանաբար` «և ընդերքօգտագործման իրավունքը կրողից օրենքով սահմանված կարգով հնարավոր չէ պահանջել ընդերքօգտագործման պայմանագրով նախատեսված պարտավորությունների իրականացումը (լուծարվել է, անվճարունակ է և այլն)» և «և շահագործած իրավաբանական անձին օրենքով սահմանված կարգով հնարավոր չէ հայտնաբերել» բառերը, նկատի ունենալով այն, որ դրանք չեն հանդիսանում Նախագծով նախատեսվող հարաբերությունների կարգավորման առարկա:
	
	Ներկայացվող նախագծում կատարվել է համապատասխան փոփոխություններ

	
	
	2. Նախագծի 2-րդ հոդվածի 1-ին կետով առաջարկվում է Օրենսգրքի 69-րդ «Շրջակա միջավայրի պահպանության դրամագլուխը» հոդվածի 3-րդ կետը լրացնել 4-րդ ենթակետով, որի համաձայն նախատեսվում է օգտակար հանածո արդյունահանողների կողմից սահմանված չափով կատարվող հատկացումների հաշվին ստեղծված շրջակա միջավայրի պահպանության դրամագլխի գումարները օգտագործվեն ապօրինի շահագործված կամ լքված հանքավայրերի տարածքներում բնապահպանական (այդ թվում՝ ռեկուլտիվացիոն) աշխատանքների կատարման համար:


Մինչդեռ շրջակա միջավայրի պահպանության դրամագլխի գումարները չեն համալրվում հանքավայրի տարածքներում ապօրինի շահագործած իրավաբանական անձանց կողմից և Օրենսգրքի  70-րդ «Բնապահպանական (այդ թվում` ռեկուլտիվացիոն) աշխատանքները» հոդվածի 4-րդ կետի համաձայն լիազոր մարմինը սեփական նախաձեռնությամբ շրջակա միջավայրի պահպանության դրամագլխի միջոցների հաշվին ձեռնարկում է նախագծով կամ ընդերքօգտագործման պայմանագրով նախատեսված բնապահպանական (այդ թվում` ռեկուլտիվացիոն) աշխատանքների իրականացման համար անհրաժեշտ միջոցառումները` այդ մասին նախապես ծանուցելով ընդերքօգտագործողին: Ինչպես նաև Օրենսգրքի 69-րդ հոդվածի 5-րդ կետով նշվում է, որ 69-րդ հոդվածով նախատեսված միջոցառումների կատարումից հետո ընդերքօգտագործողի կողմից շրջակա միջավայրի պահպանության դրամագլխին վճարված գումարի մնացորդը վերադարձվում է ընդերքօգտագործողին:


Հետևաբար գտնում ենք, որ Նախագծով նախատեսվող ապօրինի շահագործված կամ լքված հանքավայրերի տարածքներում բնապահպանական (այդ թվում՝ ռեկուլտիվացիոն) աշխատանքների իրականացումը շրջակա միջավայրի պահպանության դրամագլխի գումարների հաշվին լրացուցիչ հիմնավորման և քննարկման կարիք ունի:
	Ընդունվել է
	           Ներկայումս շրջակա միջավայրի պահպանության դրամագլխում կուտակված միջոցների ընդհանուր ծավալը կազմում է մոտ 900.0 մլն.դրամ, որոնք տարիներ շարունակ (սկսած 2005թվականից) չեն օգտագործվում:

   Համաձայն ՀՀ էներգետիկայի և բնական պաշարների նախարարության պաշտոնական կայքի տվյալների 01.04.2015թ. դրությամբ տրամադրվել է օգտակար հանածոների հանքավայրերի արդյունահանման նպատակով 470 ընդերքօգտագործման իրավունք, որից 28-ը՝ մետաղական, իսկ 442-ը՝ոչ մետաղական: 

     Մետաղական օգտակար հանածոների ընդերքօգտագործման իրավունքի ժամկետները միջինը 25 տարուց ավելի է (<ԶՊՄԿ> ՓԲԸ – 35 տարի; <Դանդի Փրիշս Մետալս Կապան> ՓԲԸ - 25 տարի; <Լեռ-Էքս> - 25 տարի; <Գեոթիմ> - 25 տարի և այլն):
      Ոչ մետաղական օգտակար հանածոների ընդերքօգտագործման իրավունքի ժամկետները միջինը 15 տարուց ավելի է:
       Ելնելով դրամագլխի ֆինանսական միջոցների արդյունավետությունն ապահովելու անհրաժեշտությունից, ինչպես նաև  հաշվի առնելով, որ դրամագլխից երաշխիքային  գումարների վերադարձի վերջնական պահանջ կարող է առաջանալ միայն 15-25 տարի հետո,  նպատակահարմար է դրամագլխի միջոցների որոշակի մասը դնել շրջանառության մեջ` օգտագործելով առաջնահերթ բնապահպանական խնդիրների լուծման համար, այդ թվում` ապօրինի շահագործված կամ լքված հանքավայրերի տարածքներում բնապահպանական (այդ թվում՝ ռեկուլտիվացիոն) աշխատանքների կատարման վրա:

        Միևնույն ժամանակ անհրաժեշտ է նշել, որ դրամագլխից երաշխիքային  գումարների վերադարձը չի կարող ունենալ մասսայական կամ համատարած բնույթ, իսկ այդ պարագայում, դրամագլխում մշտապես առկա կլինեն բավարար ֆինանսական միջոցներ` ծագած ընթացիկ ֆինանսական պարտավորությունները կատարելու կամ գումարները վերադարձնելու համար:

	3. 
	ՀՀ էկոնոմիկայի նախարարություն 15.04.2015թ. 

N01/10.2.1/2683-15 գրություն
	Առաջարկություններ և դիտողություններ չեն ունեցել:
	
	

	4.
	ՀՀ տարածքային կառավարման նախարարություն 7.04.2015թ. 

N 1/06.1/3939-15 գրություն
	Առաջարկություններ և դիտողություններ չեն ունեցել:
	
	

	5.
	ՀՀ էներգետիկայի և բնական պաշարների նախարարություն 02.04.2015թ. 

N 1/24.1/1646-15 գրություն
	<Հայաստանի Հանրապետության Ընդերքի մասին օրենսգրքում լրացումներ կատարելու  մասին> ՀՀ օրենքի նախագծի վերաբերյալ հայտնում եմ, որ ՀՀ էներգետիկայի և բնական պաշարների նախարարությունը ձեռնամուխ է եղել ՀՀ Ընդերքի մասին օրենսգրքում փոփոխություններ կատարելու աշխատանքներին, որի ընթացքում համատեղ կքննարկվի նաև Ձեր ներկայացրած առաջարկությունները:

Հաշվի առնելով վերոգրյալը առաջարկում եմ ներկայացված օրենքի նախագիծը հանել շրջանառությունից:
	Չի ընդունվել
	Սույն նախագծի քննարկումը չի խանգարում ՀՀ էներգետիկայի և բնական պաշարների նախարարության կողմից ՀՀ Ընդերքի մասին օրենսգրքում փոփոխություններ կատարելու աշխատանքներին


